
-uchinchidan, gap nutq va til birligi boʻlib, tugallangan mazmunni bildiradi. 

Boshlangʻich sinflar dasturining “Grammatika, imlo va nutq oʻstirish” boʻlimida 

sintaksisdan beriladigan bilimlar aniq koʻrsatilgan. Bola boshlangʻich sinflarda 

beriladigan sintaktik materillar hajmida faqat ona tili darslaridagina emas, balki boshqa 

darslarda va maktabdagi barcha mashgʻulotlar jarayonida gap tuzish, uni tahlil qilish va 

qayta tuzishga oʻrgatib boriladi. 

Gap ustida ishlashga oid mashqlar juda xilma-xil boʻlib, analiz va sintezning 

ustunligiga hamda oʻquvchilarning mustaqillik darajasiga koʻra tasnif qilinadi. 

Analiz yoki sintezning ustunligiga nisbatan gap ustida ishlash mashqlari ikkiga 

boʻlinadi: 

1) analitik mashqlar, ya’ni tuzilgan tayyor matndan olingan gapni tahlil qilish; 

2) sintez mashqlar, ya’ni mustaqil gap tuzishga qaratilgan mashqlar. 

Analitik mashqlar sintetik mashlarga zamin hozirlaydi, ular parallel holda yoki 

sintetik mashqdan soʻng analitik mashq oʻtkaziladi. 

Oʻquvchilarning mustaqilligi va bilish jarayonining faollik darajasiga koʻra gap 

ustida ishlash mashqlari uchga boʻlinadi: 

1) namuna asosidagi mashqlar; 

2) konstruktiv mashqlar; 

3) ijodiy mashqlar. 

Namuna asosidagi mashq aniq, toʻgʻri tuzilgan sintaktik qurilmalarni amaliy 

oʻzlashtirishni, ularning ichki bogʻlanishini, mazmununi tushunishni koʻzda tutadi. 

Bunday mashqlar ichida analitik mashqlarga, shuningdek, gapni kuzatish va eshitish, 

uni oʻqishda muhim oʻrin beradi. Gapni oʻqish va kuzatish nutq oʻstirishga katta 

yordam beradi. Gap intonatsiyasi ustida ishlash gap mazmunini va bogʻlanishini 

tushunishga, namunaga qarab, uni oʻzlashtirish va yodda saqlashga, gap qurilishini 

yaxshi tushunishga yordam beradi. 

Konstruktiv mashqlarga gap tuzish va uni qayta tuzishga qaratilgan mashqlar 

kiradi. Bunday mashqlar grammatik tushuncha va qoidaga asoslanadi. 

Ijodiy mashqlarda oʻquvchilar oʻzlari erkin ravishta gap tuzadilar. Masalan, gap 

tuzish uchun mavzu beriladi, oʻquvchilar shu mavzuga mos gap tuzadilar yoki narsa 

rasmi yoki sujetli rasm beriladi, oʻquvchilar rasm asosida bir yoki bir nechta gap 

tuzadilar. 

Xulosa qilib aytganda, boshlangʻich sinfda oʻquvchilar sintaktik tushunchalarni 

bosqichma-bosqich egallab boradilar va mashqlarda berilgan topshiriqlarni bajarish 

orqali nazariy bilimlarni amaliy oʻzlashtiradilar. 
 

Foydalanilgan adabiyotlar 

Boshlangʻich sinf oʻquvchisida mustaqil fikr yuritish koʻnikmasining shakllanishi, 

ijodiy faoliyatlarning tarkib topishida ijodiy mazmundagi topshiriqlar yaxshi samara 

beradi. Boshlangʻich sinf matematika darslarida ijodiy mazmundagi oʻquv topshiriqlar 

tizimini tuzish va uni amaliyotda tatbiq etish masalasi shu muammoni oʻrganishga 

qaratilgan tadqiqot ishlarini olib borishni taqozo qilmoqda.  

Topshiriqlar tizimini ishlab chiqish bilan bogʻliq boʻlgan koʻpgina (E.Gʻoziyev, 

O.R.Roziqov, B.R.Adizov, A.Gʻ.Hayitov, M.M.Leontyeva, G.I.Sarantsev, 

G.V.Terexova, M.A.Zayniddinova va boshqa mualliflar) tadqiqotlarida topshiriqlar 

tizimiga qoʻyiladigan talablar koʻrsatib oʻtilgan. Biz ijodiy topshiriqlar tizimi uchun 

qoʻyiladigan talablarni ijodiy topshiriqqa boʻlgan talab va ijodiy topshiriqlar tizimiga 

boʻlgan talablarga boʻlib oʻrgandik. Ijodiy topshiriqqa nisbatan: a) Davlat ta’lim 

standarti (DTS) va dastur talabi; b) ta’limning didaktik tamoyillaridan kelib chiqadigan 

talablar; v) topshiriq mazmuniga qoʻyiladigan talablar; ijodiy mazmundagi topshiriqlar 

tizimiga nisbatan: a) DTS va dastur talabi; b) ta’limning didaktik tamoyillaridan kelib 

chiqadigan talablar; v) tizim mazmuni va tarkibiga qoʻyiladigan talablar; g) 

topshiriqlarning tizimda joylashishiga qoʻyiladigan talablarni qoʻyamiz. 

DTS va oʻquv dasturi talabi topshiriqlar tizimining ham mazmunini, ham hajmini 

belgilaydi. Bu talabga asosan har bir topshiriq boshlangʻich sinf matematika kursidagi 

qandaydir tushuncha yoki tushunchalar orasidagi bogʻliqlik mazmunini ochishga va shu 

asosda DTS va dasturdagi qandaydir vazifani amalga oshirishga qaratilgan boʻlishi 

lozim. Tizimdagi topshiriqlar majmuasi esa darslikdagi barcha tushuncha va 

tushunchalar orasidagi bogʻliqliklar mazmunini ochishi va shu asosda DTS va dasturda 

koʻrsatilgan vazifalarning barchasini amalga oshirishga koʻmaklashishi lozim. Bu talab 

topshiriqlar va ularning tizimi amaldagi boshlangʻich sinf matematika oʻquv dasturi va 

darsliklariga mos boʻlishi lozimligini koʻrsatadi.  

Ta’limning didaktik tamoyillaridan kelib chiqadigan talablar boshlangʻich sinflarda 

matematikani oʻqitishdagi didaktikaning umumiy talablari bilan bogʻliq. Ilmiylik va 

tushunarlilik tamoyillari har bir topshiriqda, shuningdek, butun tizimda oʻz ifodasini 

topishi shart. Ijodiy topshiriqlar va topshiriqlar tizimi mazmunida ilmiylik va 

tushunarlilik talablarining amalga oshirilishi boshlangʻich sinf oʻquvchisining ilmiy 

dunyoqarashi shakllanishi uchun xizmat qiluvchi ilmiy bilimlar tizimi bilan 

qurollantiradi, ularning fanga boʻlgan qiziqishlarini oshiradi, fan asoslarini tushunib 

olishlariga koʻmaklashadi. Didaktik adabiyotlarda koʻrsatilishicha, tizimlilik ta’lim 

tamoyili sifatida tartibga solinganlik, tashkiliylik, yaxlitlik, rejalilik, davomiylik, 

vorislik, istiqbolga yoʻnalganlik kabi belgilarga ega. Oʻquv-tarbiya jarayonida shu 

belgilarni qoʻllash ta’limda tizimlilikni ta’minlaydi. Ta’limning tizimliligi oʻqitish 

jarayonida foydalaniladigan topshiriqlarning tizimliligini va toʻgʻri ketma-ketlikda 

joylashishini talab qiladi. Tizimlilik va izchillik tamoyilining ijodiy topshiriqning oʻziga 

nisbatan ham, topshiriqlar tizimiga nisbatan ham didaktik talab sifatida tanlash 

oʻrinlidir.  

Ijodiy topshiriqlar va ular tizimi oldida ta’limning mustaqillik va faollik 

tamoyillarini eng muhim talablardan biri sifatida qoʻyish mumkin. Chunki ijodiy 

topshiriq va topshiriqlar tizimi oʻquvchining mustaqil ish faoliyati uchun asosiy vosita 

boʻlib xizmat qiladi. Mustaqil fikr yuritish koʻnikmasi shakllanganda oʻquvchi faolligi 

ortadi.  

Boshlangʻich sinf oʻquvchisi har bir oʻrganadigan nazariy bilimining amaliyotda, 

topshiriqlarni bajarishda, hayotda qoʻllanishini bilishi shart. Nazariyaning amaliyot 

bilan aloqadorligi tamoyilidan kelib chiqadigan talabni ham topshiriqqa nisbatan, ham 

topshiriqlar tizimiga nisbatan qoʻyamiz. Bunda topshiriqlarning amaliyligiga e’tibor 

berish orqali tizimning amaliy xarakterda boʻlishiga erishish lozim deb hisoblaymiz. 

Bajariladigan ijodiy mazmundagi topshiriqlar boshlangʻich sinf oʻquvchilariga 

mos-loyiq boʻlishi kerak. Har bir topshiriq oʻquvchi uchun juda oson ham, juda qiyin 

ham boʻlmasligi kerak. Boshlangʻich sinf matematika ta’limi jarayonida oʻquv 

topshiriqlarining juda oson boʻlishi oʻquvchida aqliy faollikni pasaytirishi bilan birga, 

bolaning oʻqishga boʻlgan qiziqishini kamaytiradi. Oʻquv topshiriqlarining oʻta qiyinroq 

qilib tanlanishi oʻquvchini zeriktiradi. Oʻquvchilarda oʻziga ishonchni, oʻqishga 

qiziqishni yoʻqotadi. Loyiqlik talabini topshiriqlarga nisbatan ham, topshiriqlar tizimiga 

nisbatan ham qoʻyish mumkin.  

Oʻquvchilarning jamoa ishida individual xususiyatlarini hisobga olish tamoyili 

ta’limni muvaffaqiyatli amalga oshirish maqsadida har bir oʻquvchiga indiviual 

yondashish lozimligini ifodalaydi va oʻqituvchiga jamoa ishiga rahbarlik qilish bilan bir 

qatorda har bir oʻquvchining oʻz xususiyatlariga ahamiyat berish va shu xususiyatlardan 

kelib chiqib munosabatda boʻlish zarurligini ta’kidlaydi. Topshriqlar tizimini ishlab 

chiqishda ham bu tamoyilga amal qilish muhim ahamiyat kasb etadi. Chunki tizimdan 

foydalanib oʻquv topshirigʻi bajarilar ekan, har bir oʻquvchining oʻzlashtirish darajasi 

va imkoniyatlariga qarab topshiriq berish talab qilinadi. Shu mazmundan kelib chiqib, 

oʻquvchilarning jamoa ishida induvidual xususiyatlarini inobatga olish talabini faqat 

topshiriqlar tizimiga nisbatan qoʻyamiz.  

Endi topshiriqlar va ular tizimi mazmuniga qoʻyiladigan talablar hamda tizim 

tarkibiga qoʻyiladigan talablarni keltiramiz.  

Topshiriqlar va ular tizimini tuzishda oʻquvchilar yosh xususiyatlari va ular aqliy 

faoliyatlaridagi psixologik qonuniyatlardan kelib chiqadigan talablar sifatida 

topshiriqlarning oʻquvchilar uchun qiziqarli boʻlishi talabini qarash mumkin. Chunki 

bolaning fanga, muayyan mashqni bajarishga boʻlgan qiziqishi oʻrganiladigan oʻquv 

materialini samarali oʻzlashtirish va eslab qolishning zaruriy shartlaridan biri 

hisoblanadi. Boshlangʻich sinf oʻquvchilarining matematika faniga boʻlgan qiziqishini 

oshirishda ijodiy mazmundagi topshiriqlar va ularning tizimi muhim ahamiyat kasb 

etadi.  

Boshlangʻich sinflarda matematika fanidan ta’lim-tarbiyaning yaxshi yoʻlga 

qoʻyilishi uchun, boshlangʻich sinflarda oʻtiladigan fanlararo bogʻlanish katta ahamiyat 

kasb etadi. Oʻquvchining matematika fanini puxta oʻrganishi uchun ona tili, oʻqish, 

tabiatshunoslik, mehnat va boshqa oʻquv predmetlarning xizmati kattadir. Oʻz navbatida 

bu oʻquv fanlarini oʻrganishda matematika fani asqotadi. Didaktik adabiyotlarda 

koʻrsatilganidek, predmetlar oʻzaro aloqani oʻrnatish oʻquvchilar aqliy ong-bilim 

darajasini kengaytiradi, bilimlarni bir sohadan boshqasiga koʻchirishni ta’minlaydi, 

bilishga qiziqishlarini oʻstiradi, oʻquvchilarni amaliy faoliyatga tayyorlashga imkon 

beradi. Predmet ichidagi aloqalardan foydalanish oʻquvchilar bilimining mustahkam 

boʻlishini ta’minlaydi. 

Topshiriqlar mazmunida ham predmetlararo, ham predmet ichidagi bogʻliqlikni 

yoritish oʻquvchilarda taqqoslash, umumlashtirish va xulosa chiqarish kabi 

malakalarning rivojlanishiga ham katta ta’sir koʻrsatadi.  

Predmetlararo bogʻlanish va predmet ichidagi bogʻlanish talabini ham 

topshiriqlarga nisbatan, ham topshiriqlar tizimiga nisbatan qoʻyish mumkin.  

Topshiriqlar va ular tizimini tuzishda boshlangʻich sinf matematika ta’limining 

maktabgacha ta’lim va yuqori sinf (ayniqsa 5-sinf) matematika ta’limi orasidagi uzviy 

bogʻliqligini inobatga olish zarur. Shu bois topshiriqlar mazmuni va topshiriqlar tizimi 

mazmuni maktabgacha ta’lim, boshlangʻich ta’lim va oʻrta umumiy ta’lim oʻrtasidagi 

uzviy bogʻliqlikni ta’minlashi kerak degan talabni qoʻyish maqsadga muvofiqdir. 

Oʻquvchilar matematikadan oʻquv topshiriqlarini bajarar ekan, oʻrganilgan bilim, 

malakalarning turmushdagi tatbiqini koʻradi, ayniqsa, masalalar yechish jarayonida 

yangi hayotiy dalil va ma’lumotlar bilan tanishib boradi. Bundan kelib chiqib, 

topshiriqlar mazmuni va ular tizimi mazmuni turmush, hayot bilan bogʻliq boʻlishi 

kerak degan talabni qoʻyish joizdir.  

Yuqorida zikr etilgan talablardan tashqari topshiriqlar tizimining oʻziga yana bir 

qancha talablarni qoʻyish mumkinki, bunday talablardan biri sifatida topshiriqlarning 

har xil turlarini tanlash va ularning almashib kelishini ta’minlash talabini koʻrsatish 

mumkin. Topshiriqlar tizimi har bir matematik tushunchani shakllantirishning toʻliq 

davriga qaratilgan topshiriqlarni oʻz ichiga olishi lozim. Shu bilan birga topshiriqlar 

sonini eng kam miqdorda keltirish kerakki, bunda oʻquvchilarning takrorlanuvchi 

topshiriqlarga sarflaydigan oʻquv vaqtlari tejalib, undan boshqa maqsadlarda 

foydalanish mumkin boʻladi. Ushbu fikrlar topshiriqlar tizimiga qoʻyiladigan yaxlitlik 

va toʻliqlik talabini ifodalaydi. 

Topshiriqlarning oddiydan murakkabga, osondan qiyinga qarab joylashtirish talabi 

ham koʻplab olimlar ta’kidlaganlaridek toshiriqlar tizimini tuzishdagi muhim 

talablardan biri hisoblanadi. Tizimda topshiriqlar joylashtirilar ekan, albatta 

topshiriqlarni osonroq va qiyinroq, soddaroq va murakkabroq boʻlgan turlarga ajratish 

va ularni oddiydan murakkabga qarab joylashtirib borish lozim. 

Kalit soʻzlar: ogʻzaki nutq, yozma nutq, fonetika, urgʻu, orfoepik, boʻgʻin, morfologiya, soʻz, 

bilim, jarangli undosh, jarangsiz undosh, gap, ohang. 

Annotatsiya. Bu maqolada 1-sinfda unli va undosh tovushlar talaffuzi ustida ishlash “Tovushlar 

va harflar” boʻlimini oʻtganda darslikda berilgan mashqlarning tahlili berib oʻtilgan.  

